
1

Thola Imfihlakalo Yempilo

2

Ake sithi uhlala eduze nolwande.  Ngelinye ilanga 
uvuka ukuseni uhambe esihlabathini ogwini.!
Konke kuhle kakhulu.  Imisebe yelanga icwebezela 
kahle emanzini.  Amagagasi ashayeka ogwini.

3

Usahamba lapho ogwini oluthulile, ubona izinyathelo 
esihlabathini phambi kwakho.!
Kusenjalo uphinde ubone ezinye zesibili, nezesithathu.  !
Ubheka ngapha nangapha ogwini kodwa awuboni 
muntu.!
Zisho ukuthini zonke lezinyathelo?  Zikutshela ukuthi 
kukhona oseke wahamba lapho.!
Othile useke wahamba lapho ogwini ngaphambi 
kwakho.!
Ake ngikubuze nanku omunye umbuzo.

4

Uma umi ngaphandle uqalaza, ubonani?!
Utshani, izihlahla, amagquma noma izintaba, izimbali, 
imihosha yamanzi, amachibi mhlawumbe nezilwane.

5

Njengoba umi lapho, umi phezu kwani?  Yebo, umi 
emhlabathini.

6

Phakamisa amehlo.  Ubonani?

7

Emini ungase ubone ilanga, isibhakabhaka noma 
amafu.

8

Ebusuku ungase ubone izinkulungwane zezinkanyezi, 
noma mhlawumbe inyanga.

9

Ngabe konke lokhu kwavela kanjani?!
WENA wavela kanjani?!
Wenziwa ubani?

10

Abanye bathi impilo yaqala  olwandle ngezicubu 
ezincane (ama Cell) -!
Lezo zicubu zakhula zaba yizinto eziphilayo ezakhiwe 
yizicubu eziningi.!
Kwase kuthi ngemuva kwezigidi zeminyaka lezo 
zicubu ezincane eziphilayo zaguquka zaba 
yizinambuzane okwathi lapho ziphumela emhlabathini 
owomile zamila imilenze.

11

Izigidi zabantu ezizukulwaneni zonke, bezikholwa 
yinto eyehlukile mayelana nendalo, umhlaba, nazo 
zonke izinto eziphilayo ezikhona.!
Bakholwa ukuthi uNkulunkulu onguMdali wazenza 
zonke.!
Nanku umbuzo:  yimuphi lowo Nkulunkulu?

12

Namuhla abantu bakhonza onkulunkulu abaningi:  
uBuddha, uMohammed, uShinto, onkulunkulu 
bamaHindu, kanye nabanye.!
Yilabo nalabo balandeli balabonkulunkulu bathi owabo 
uyena omkhulu.

13

Kodwa bewazi-nje ukuthi kubo bonke labonkulunkulu, 
munye kuphela owake wathi unguMdali wezinto 
zonke?!
Lowo Nkulunkulu uNkulunkulu waseBhayibhelini 
elingcwele.  Sizoke sithole konke esingakuthola 
eBhayibhelini ngaye lo Nkulunkulu wayo yonke indalo.

14

Uma ubona indlu kuke kufike yini kuwena ukuthi 
leyondlu yazakha yona?!
Cha.  Wazi kahle ukuthi yakhiwa umuntu othile.

15

Uma ubona umgwaqo, ucabanga ukuthi wazenza wona 
noma wenziwa umuntu othile?  Imigwaqo nezindlu 
yizinto ezilula kunokudala umhlaba noma abantu.  
Ngakhoke uma ubona abantu nezilwane nezinkanyezi, 
akusikho ukuhlakanipha ukuthi ukhona othile 
owazenza?!
Ukhona owazihlela lezi zinto wase ezenza.

16

Sizoqala ukufunda ngoNkululunkulu othi unguMhleli 
noMdali wazo zonke izinto.!
Masiqale ngokushiwo yincwadi yaKhe iBhayibheli,  
ngomsebenzi waKhe wokudala lomhlaba nawo onke 
amazulu.!
Kuqala, makesibheke ukuthi kwenzekani ngosuku 
lokuqala. 

17

Ekuqaleni uNkulunkulu wadala izulu nomhlaba.!
Genesise 1:1

18

UNkulunkulu wathi:  Makube-khona ukukhanya; 
kwaba-khona ukukhanya.!
Genesise 1:3

19

UNkulunkulu wabona ukukhanya ukuthi kuhle;  
uNkulunkulu wahlukanisa ukukhanya nobumnyama.



4 – Yiphutha noma Uhlelo?

4

20

Kwaba-ngukuhlwa, kwaba-ngukusa usuku lokuqala.!
Genesise 1:4, 5!
Ngosuku lokuqala lweviki uNkulunkulu wadala 
lomhlaba.  Wadala ukukhanya, kwaqala ukulandelana 
kwezinsuku nobusuku.

21

(Indimana:  Genesise 1:6) Usuku lwesibili!
UNkulunkulu wathi:  Makube-khona umkhathi 
phakathi kwamanzi, kwahlukaniswe amanzi namanzi.!
Genesise 1:6

22

(Genesise 1:7)!
...kwaba-njalo.!
Genesise 1:7

23

(Genesise 1:8)!
UNkulunkulu wabiza umkhathi ngokuthi izulu.  
Kwaba-ngukuhlwa, kwaba ngukusa usuku lwesibili.!
Genesise 1:8!
Ngosuku lwesibili, uNkulunkulu wenza isibhakabhaka 
esiphezu kwethu, wehlukanisa amanzi asemhlabeni 
nalawo asemafwini nase sibhakabhakeni.

24

(Genesise 1:9) Usuku lwesithathu!
UNkulunkulu wathi:  Amanzi aphansi kwezulu 
mawaqoqekele ndawonye, kubonakale umhlabathi 
owomileyo;

25

kwaba-njalo.!
Genesise 1:9

26

UNkulunkulu wathi:  Umhlaba mawuveze utshani, 
nemifino ethela imbewu,

27

nemithi yezithelo ethela izithelo ngezinhlobo zayo, 
ekuyo imbewu yayo, emhlabeni;  kwaba-njalo.!
Genesise 1:11

28

(Genesise 1:13!
Kwaba-ngukuhlwa, kwaba-ngukusa usuku 
lwesithathu.!
Genesise 1:13!
Ngosuku lwesithathu uNkulunkulu wenza umhlaba 
owomileyo, wadala ulwandle, wembesa umhlaba 
ngezitshalo.

29

Usuku Lwesine!
UNkulunkulu wathi:  Makube khona emkhathini 
wezulu izinkanyiso ezahlukanisa imini nobusuku,

30

zibe yizibonakaliso zezinkathi, nezezinsuku, 
nezeminyaka,

31

zibe yizinkanyiso emkhathini wezulu zokukhanyisa 
emhlabeni;  kwabanjalo.!
Genesise 1:14, 15

32

UNkulunkulu wabona ukuthi kuhle.

33

Kwaba ngukuhlwa, kwaba ngukusa usuku lwesine.!
Genesise 1:19.!
Ngosuku lwesine uNkulunkulu waveza ilanga 
nenyanga esibhakabhakeni.  Futhi wadala 
nezinkanyezi.

34

(Genesise 1:20) Usuku Lwesihlanu!
UNkulunkulu wadalani ngosuku lwesihlanu na?!
UNkulunkulu wathi:  Amanzi mawagcwale uswebezane 
lwezilwane eziphilayo,

35

kundize izinyoni phezu komhlaba emkhathini wezulu.!
Genesise 1:20

36

(Genesise 1:23)!
Kwaba ngukuhlwa, kwaba ngukusa usuku lwesihlanu.!
Genesise 1:23.  Ngosuku lwesihlanu, lithi iBhayibheli 
uNkulunkulu wenza izinyoni nezinhlanzi kanye 
nezinye izidalwa zasolwandle.

37

(Genesise 1:24) Usuku Lwesithupha!
Usuku lwesithupha lwendalo lwalubaluleke ngaphezu 
kwazo zonke ezinye kuze kube yileso sikhathi:!
UNkulunkulu wathi:  Umhlaba mawuveze izilwane 
eziphilayo ngezinhlobo zazo,

38

izinkomo, nezilwanyana ezinwabuzelayo, nezilo 
zomhlaba ngezinhlobo zazo, kwaba njalo.!
Genesise 1:24

39

UNkulunkulu wathi: Masenze abantu ngomfanekiso 
wethu, basifuze,

40

babuse phezu kwezinhlanzi zolwandle, nezinyoni 
zezulu, nezinkomo,

41

nomhlaba wonke, nezilwanyana zonke ezinwabuzelayo 
emhlabeni.!
Genesise 1:26

42

UNkulunkulu wadala umuntu ngomfanekiso waKhe;  
wamdala ngomfanekiso ka Nkulunkulu;  

43

wabadala owesilisa nowesifazane.

44

(Genesise 1:31)!
UNkulunkulu wabona konke akwenzileyo;  bheka, 
kwakukuhle kakhulu.

45

Kwaba ngukuhlwa, kwaba ngukusa usuku 
lwesithupha.!
Genesise 1:31!
Usuku lwesithupha - usuku uNkulunkulu adala ngalo 
izilwanyana, kwase kulandela umqhele wendalo yonke 
- umuntu.

46

UAdamu noEva abavelanga esikhaleni-nje.  IBhayibheli 
lithi uNkulunkulu wabumba imizimba yabo 
ngokomfanekiso waKhe.

47

UnguChwepheshe omkhulu, ogcwele konke 
ukuhlakanipha, owasidalayo!!
Usuku Lwesikhombisa!
Ngosuku lwesikhombisa umsebenzi kaNkulunkulu 
wokudala wase uphethiwe, ngakhoke waphumula.  
Walubekela eceleni lolosuku njengeSabatha 
lokuphumula.

48

Kwase kupheleliswa izulu nomhlaba kanye 
nombuthano wakho wonke.

49

UNkulunkulu waqeda ngosuku lwesikhombisa 
imisebenzi yaKhe abeyenzile;

50

waphumula ngosuku lwesikhombisa emisebenzini 
yaKhe yonke abeyenzile.!
Genesis 2:1, 2

51

UNkulunkulu wabusisa usuku lwesikhombisa, 
walungcwelisa, ngokuba ngalolosuku waphumula 
emisebenzini yonke abeyidalile uNkulunkulu, 
wayenza.!
Sisazokhuluma kabanzi esifundweni esilandelayo 
ngalokhukuphumula kweSabatha losuku  
lwesikhombisa okwenziwa uNkulunkulu.

52

Siyabonake ngokufushane indlela uNkulunkulu adala 
ngayo lomhlaba nakho konke okukuwo, ngisho nathi 
bantu uqobo.

53

Makesibukisise ukuthi uNkulunkulu unguChwepheshe 
noMdali omangalisa kangakanani.

54

Umzimba womuntu usinika ubufakazi obumangalisayo 
sobuchwepheshe boMdali.

55

Ake ubheke ingxenye eyodwa-nje yomzimba womuntu 
- amehlo:

56

(Video:  10 Sec)!
Ososayensi basitshela ukuthi indlela ebucayi elakhiwe 
ngalo iso lomuntu kwenza ngisho nekhamera ethuthuke 
kunawo wonke ivele ifane nento yokudlala abantwana 
uma kuqhathaniswa.

57

Iso liguqula ukukhanya kube imiyalezo ezofundwa 
yingqondo ngendlela okungeke yenziwe ngisho 
yizikhungo eziphambili zesayensi.!
AmaCell engqondo (izicubu) aguqula lemiyalezo kube 
yisimangaliso sokubona - into okungeke ize 
ilinganiswe-muntu emhlabeni.

58

Iso lomuntu linikeza ubufakazi ngoMdali onothando, 
ofuna ukuba sibone ubuhle abenzile kuyo yonke 
indalo.!
Akumangalisi ukuthi uMhlabeleli wabhala wathi:

59

Ngiyakukubonga, ngokuba ngenziwa ngokwesabekayo 
nangokumangalisayo;

60

Imisebenzi yaKho iyamangalisa; umphefumulo wami 
uyakwazi kahle. IHubo 139:14.!
Umzimba kanye nengqondo yomuntu yizitho ezibucayi 
ngendlela yokuthi akungabazisi ukuthi zakhiwa 
uChwepheshe onobuhlakani.

61

Manje sithini ngendalo isiyonke na?  Sinabufakazi buni 
bokuthi uNkulunkulu onguChwepheshe wadala nakho 
konke okusemkhathini na?

62

UMprofethi uIsaya, usiphonsela inselelo yokuthi ake 
sisuse amehlo ethu ezintweni eziyize ezisizungezile, 
sigxile kulokho uNkulunkulu akwenzile 
esibhakabhakeni.

63

Phakamiselani amehlo enu phezulu, nibone.  Ngubani 
odalile lezozinto na?  Nguye okhipha ibandla lazo 
ngezibalo, 

64

Abize zonke ngamagama; ngobuningi bamandla aKhe 
nangobukhulu bezikhwepha zaKhe

65

akusileli neyodwa.!
Isaya 40:26

66

Wake wabheka phezulu esibhakabhakeni wabona 
izinkanyezi eziningi ngokungenakubalwa?  Uke 
uzibuze ukuthi ngabe zavelaphi, uyamangala ukuthi 
kambe zingaki empeleni?

67

UNkulunkulu wasebenzisa umfanekiso osisizayo 
ukuqonda kangcono ubukhulu bayo yonke lento.!
Wake wathatha uAbrahama, uyise wama Arabu nama 
Juda, wathi ake abale izinkanyezi.

68

...Bheka ngasezulwini, ubale izinkanyezi, uma 
ungazibala...Kuyakuba-njalo inzalo yakho.!
Genesise 15:5.

69

Kabusha-nje, omunye uchwepheshe ekufundeni 
ngezinkanyezi uke wathi uma ungase ubale zonke 
izinhlamvu zesihlabathi ogwini lolwandle emhlabeni 
wonke, ungacishe uthole ukuthi zingaki izinkanyezi.

70

Uma uphinda uzithola usogwini lolwandle, uboke 
uzame ukubala isihlabathi esigcwele ibhakede.  Kodwa 
kuyofuneka ube nesikhathi esiningi!  Pho, 
kungasimangalisa yini okushiwo uDavide uma ethi:

71

Lapha ngibuka izulu laKho, umsebenzi weminwe 
yaKho, inyanga nezinkanyezi ozimisileyo,

72

umuntu uyini ukuba umkhumbule, nendodana 
yomuntu ukuba uyinake na?!
IHubo 8:3, 4.

73

(Video:  20 sec) Uke uzibuze-nje ukuthi ngabe 
uNkulunkulu onamandla kangaka, obusayo abuye 
esekele amazulu, unendaba nathi nezinkinga zethu 
lapha emhlabeni?!
Nokho uJesu wathi akuweli phansi ngisho nowodwa 
umzwilili engawuboni Yena.

74

Ngakho maningesabi; nina niyayidlula imizwilili 
eminingi.!
Ukugcizelela uthando nokunakekela kuka Nkulunkulu, 
uJesu wathi,

75

Kodwa kini zibaliwe nezinwele zonke zekhanda lenu.!
Mathewu 10:30.!
Yeka uNkulunkulu onje!

76

Unalungelo lini uNkulunkulu waseBhayibhelini 
lokuthi makukhonzwe Yena yedwa zwi?!
UNkulunkulu waseBhayibhelini nowobuKristu uthi 
kuyilungelo laKhe ukuba kukhonzwe Yena yedwa 
ngoba unguMdali - unguNkulunkulu.

77

Uma eyikho lokho athi uyikho, futhi enguMdali, 
ngaleyondlela ufanele ukuba akhonzwe, aniboni 
kanjalo?

78

Ngesikhathi uJohane, omunye wabafundi bakaJesu 
futhi ongumbhali wencwadi yokugcina yeBhayibheli, 
iSambulo, esembonweni esiqhingini sase Phatmose, 
watshengiswa umbono egumbini lesihlalo sobukhosi 
ezulwini.  Qaphela lokho akubonayo:

79

Amalunga angamashumi amabili nane awa phansi 
phambi kwaKhe ohlezi esihlalweni sobukhosi, 
akhuleka kuYe 

80

ophilayo kuze kube phakade naphakade, aphonsa 
imiqhele yawo phambi kwesihlalo sobukhosi, ethi:

81

Ufanele Wena Nkosi yethu noNkulunkulu wethu 
ukwamukela inkazimulo nodumo namandla,

82

Ngokuba nguWena owadala izinto zonke, nangenxa 
yentando yaKho zaba khona, zadalwa.!
Isambulo 4:10, 11.

83

Lamalunga aphambi kwesihlalo sobukhosi ayamdumisa 
amkhonze ngoba unguMdali.  Yiso lesi isizathu nathi 
okufanele sidumise ngaso uNkulunkulu osezulwini 
phezulu.

84

UYena owenza umhlaba nathi sonke.  Ungabuza ukuthi 
yibuphi obunye ubufakazi bokuthi uNkulunkulu 
unguMdali na?  UNkulunkulu uqobo lwaKhe 
uyasitshela ukuthi ubufakazi bugcwele yonke indawo 
bokuthi unguMdali wethu.

85

Ngokuba okungabonwayo kwaKhe, kuthi amandla 
aKhe aphakade nobuNkulunkulu baKhe kubonakala 
kwasekudalweni kwezwe, ngokuba kuqondakala 
ngezenzo zaKhe,

86

amandla aKhe aphakade nobuNkulunkulu baKhe.!
amaRoma 1:20.!
Kusukela ekudalweni, kwakuvele bukhona ubufakazi 
kuzo zonke izinto ezidaliwe bokuthi uNkulunkulu 
unguMenzi wazo zonke.

87

Njengazo izinyathelo esihlabathini.!
Siyazi ukuthi kukhona owake wahamba lapho yize 
noma singazange simbone thina.

88

Kanjalo uma ubona zonke izinto ezisizungezile 
okungangabazeki ukuthi zenziwa othile, lezo zinto 
zifana nezinyathelo esihlabathini, ezisitshela ukuthi 
noma kanjani,  ukhona ophilayo owazenza zonke lezi 
zinto.

89

UNkulunkulu uBaba, njengoba ebizwa kanjalo 
yiBhayibheli, wayengeyedwa emsebenzini wokudala.

90

Encwadini ka Genesise kuthiwa:  UNkulunkulu wathi:  
masenze abantu ngomfanekiso wethu, basifuze...!
Ivangeli ngokukaJohane liyenaba.



4 – Yiphutha noma Uhlelo?

14

91

Ekuqaleni wayekhona uLizwi, uLizwi 
wayekuNkulunkulu, uLizwi wayenguNkulunkulu.

92

Yena lowo wayekhona ekuqaleni kuNkulunkulu.

93

Konke kwavela ngaYe;  ngaphandle kwaKhe 
akuvelanga lutho kukho konke okuvelileyo.

94

ULizwi waba yinyama, wakha phakathi kwethu, sabona 
inkazimulo yaKhe,

95

inkazimulo njengeyozelwe yedwa kuYise, egcwele 
umusa neqiniso.

96

IBhayibheli likhuluma ngeziqu zobuNkulunkulu:!
UNkulunkulu uYise, uNkulunkulu iNdodana, no 
Nkulunkulu uMoya oyiNgcwele.  UbuNkulunkulu 
buneziqu ezintathu, ezicabanga ngokufanayo, kodwa 
zibe zehlukene.

97

UJesu wayesebenzisana noYise ekudaleni zonke izinto.

98

Nokubakhanyisela ukuthi liyini ihlelo lemfihlakalo 
ebifihliwe kwaphakade kuNkulunkulu owadala izinto 
zonke.!
Sonke isipho esihle nesiphelele umuntu ake aba naso 
noma ayoke abe naso sitholakala ngenxa yokuba 
uMdali enika abantu zonke izibusiso.

99

UNkulunkulu akagcinanga ngokwenza umuntu 
ngokomfanekiso waKhe abuye amnike indawo enhle 
yokuhlala, kodwa uyazazi nezidingo zomuntu:

100

Amehlo abo bonke alinda Wena;  uyabanika ukudla 
ngesikhathi esiyiso.

101

Uyavula isandla saKho, usuthise ukufisa kwakho konke 
okuphilayo.!
IHubo 145:15, 16.

102

Ake sibheke izindlela ezimbalwa uNkulunkulu 
anakekela ngazo izidingo zezidalwa zaKhe.!
Cabanga ngamanzi owaphuzayo.  Aba khona 
ngaphambi kwezindunduma namagquma.

103

Kungenzeka amanzi angcoliswe yimfucuza, kodwa ake 
amuncwe yilanga aye emkhathini,

104

aphinde ahlanzeke alungele ukusetshenziswa futhi 
nafuthi, efika ngesimo semvula, amazolo kanye 
neqhwa.!
Yeka lolohlelo lwamanzi olumangalisayo olwenziwa 
uNkulunkulu!



4 – Yiphutha noma Uhlelo?

16

105

Esibhakabhakeni uNkulunkulu unenjini enkulu 
yamandla - yilanga lelo!  Ake ucabange umzuzwana:

106

Ukuba ilanga lalilikhulu kunokuba lingako, noma 
lisondele kakhudlwana emhlabeni, ulwandle 
belungabila luze lushe.

107

Ukuba ilanga belilicanyana kunalokhu lingako, noma 
likude kunamanje, isibhakabhaka besingaphenduka 
iqhwa.  Noma uyibuka ngaluphi uhlangothi lendaba, 
bekungeke kube khona lutho oluphilayo emhlabeni.!
Kodwa akagcinanga ngokwenza zonke izinto, 
uyaziphilisa zonke futhi!!
Umoya esiwuphefumulayo uyisipho esivela 
kuNkulunkulu.  Lithi iBhayibheli:

108

(Indimana:  Jobe 12:10)!
Esandleni saKhe ukhona umphefumulo wakho konke 
okuphilayo, nomoya wenyama yabantu bonke.!
Jobe 12:10.

109

UNkulunkulu wenza amazulu, futhi wayesazi kahle 
isilinganiso somoya esiwuphefumulayo ukuze kube 
khona impilo emhlabeni.

110

Wayesazi isilinganiso esifaneleyo sokuxutshwa 
kweNitrogen, Oxygen, Argon kanye neCarbon Dioxide 
okwakufanele kube semkhathini.!
Yayingeke ivele izenzekele leyonto!

111

Azipheli izimangaliso zalomhlaba - indlela 
uNkulunkulu anaka ngayo izidalwa zaKhe.!
Cabanga ngezinyoni ezidabula amazwe ngezikhathi 
ezithile zonyaka, okuyinto eyimpicabadala enkulu 
kwezendalo.



4 – Yiphutha noma Uhlelo?
4 – Yiphutha nom

a Uhlelo?

17

112

Kwenzeka kanjani ukuthi izinyoni ezinesisindo 
esingaphansi kwe awunsi (28 grams), zikwazi ukundiza 
izinkulungwane zamakilomitha zingaphumulanga, ziye 
ezweni ezingakaze zilibone?

113

Kwenzeka kanjani ukuthi izinhlanzi zikwazi ukuthola 
iziziba lapho impilo yazo yayiqale khona, 
amakhilomitha angalinganiselwa ku 1 200 ngaphesheya 
kolwandle?!
Zafunda kanjani ukuthi ziye-phi?  Nini?

114

Ubani owafundisa inyosi ukwenza amakhekheba oju, 
into emangalisa njengomsebenzi wobunjiniyela, kodwa 
ingqondo yenyosi ibe ilingana nesihloko 
sikakhanjana?!
Ubani loNgqondongqondo ongemuva kwakho konke 
lokhu na?  UJobe uyasitshela:

115

Kepha mawubuze izinkomo, ziyakukufundisa, 
nezinyoni zezulu, ziyakukutshela

116

Khuluma kuwo umhlaba, uyakukufundisa, nezinhlanzi 
zolwandle ziyakukulandisa.

117

Ngubani ongaziyo ngakho konke lokho ukuthi isandla 
sikaJehova sikwenzile lokho na?!
Jobe 12:7 - 9!
Yebo, konke kwenziwa uNkulunkulu!!
Eqinisweni, ilungelo lethu lokukhonza uNkulunkulu 
lisekelwe phezu kokuthi unguMdali wethu futhi zonke 
izinto zikhona ngaYe.

118

Yazini ukuthi uJehova unguNkulunkulu;  nguYe 
osenzileyo, akuthina,

119

sibe ngabantu baKhe nezimvu zedlelo laKhe.!
IHubo 100:3.!
UNkulunkulu uyazazi izidingo zethu, kanti futhi 
unawo amandla okuhlangabezani nazo!

120

E Nkosi Jehova, bheka, Wena wenzile izulu nomhlaba 
ngamandla aKho amakhulu nangengalo yaKho 
eyeluliweyo;

121

akukho lutho olukwahlulayo.

122

Akukuniki yini ukuthula emphefumulweni ukwazi 
ukuthi uNkulunkulu unakho ukwenza noma yini 
emhlabeni nasempilweni yakho na?!
Akukho-nkinga encane kangangokuba ingelethwe 
kuNkulunkulu owadala izinkanyezi.  Yena wazi yonke 
into - empeleni wazi izinto zingakenzeki.

123

(2 slides:  Isaya 46:9)!
Uthi:  NginguJehova, akekho onjengaMi,

124

engimemezela ngaphambili okuyakuza, nasendulo 
izinto ezingakenziwa...!
Isaya 46:10

125

Yeka ukuthula nokuqiniseka esingaba nakho ngokwazi 
ukuthi ayikho into engenzeka kithina engehlula 
uNkulunkulu.  Kodwa ngaphezu kwakho konke,

126

(1 Johane 4:8)!
UNkulunkulu uluthando.!
UJesu wathi:

127

Ngokuba uBaba uqobo uyanithanda...

128

(Video:  10 sec)!
Ngabe kuyakumangalisa yini ukuthi uNkulunkulu 
onamandla, owadala amazulu abanzi kangaka futhi 
wawasekela, uyakunaka?  Kuyamangalisa ukucabanga 
ngamandla kaNkulunkulu angenamkhawulo, 
ukuhlakanipha kwaKhe, kanye namandla akhe okuba 
sezindaweni zonke.!
Singaluqonda uthando.  Ayikho into kuwo wonke 
umhlaba engasehlukanisa nothando lukaNkulunkulu!

129

(4 slides:  amaRoma 8:38, 39)!
Ngiyakholwa ukuthi nakufa, nakuphila, nazingelosi, 
nababusi, namandla,

130

nakho okukhona, nakho okuzayo, 

131

nakuphakama, nakujula, nanto enye edaliweyo 
akuyikuba namandla okusahlukanisa nothando 
lukaNkulunkulu 

132

oluku Kristu Jesu iNkosi yethu.!
AmaRoma 8:38, 39.



4 – Yiphutha noma Uhlelo?

20

133

UNkulunkulu uyasithanda noma sithandeka -  noma 
singathandeki.  Bewukwazi lokho?  Usithanda noma 
simnyama noma simhlophe, abesilisa nabesifazane, 
abahle nababi.  Akekho omunye onjalo!!
Kodwa ngaphezu kwakho konke, usithanda 
ngunaphakade!

134

(Jeremiya 31:3)!
Yebo, Ngikuthandile ngothando oluphakade;

135

UDavide wabhala wathi:  Ngokuba muhle uJehova;  
umusa waKhe umi phakade.!
IHubo 100:5.!
UNkulunkulu akasideli!  Unathi umzuzu ngamunye 
siphila, ngeke asishiye!!
Ukuze kungabikho kungabaza ezingqondweni zethu 
mayelana nothando lwaKhe, uNkulunkulu uluchaza 
ngendlela elula esingayiqonda sonke:

136

(3 slides:  Isaya 49:15, 16)!
Owesifazane angakhohlwa umntwana wakhe oncelayo 
ukuba angabi-namusa kuyo indodana yesizalo sakhe 
na?

137

Yebo, bona bangakhohlwa, kodwa Mina 
anginakukukhohlwa wena.

138

Bheka, ezandleni zaMi ngikubhalile...!
Isaya 49:16

139

UNkulunkulu wazama ukutshengisa uthando lwaKhe 
ebantwini, kodwa amazwi nezigijimi ezazithunyelwe 
ngabaprofethi nezingelosi awenelanga.  Asizwakalanga 
isigijimi.

140

Ngakhoke uNkulunkulu wathumela iNdodana yaKhe.  
UJesu waye ngumfanekiso ophelele wesimilo sikaYise.

141

(Johane 14:9)!
UJesu wathi kuye:  Ongibonile Mina ubonile uBaba.

142

Uma ngempela sifuna ukwazi ukuthi uNkulunkulu 
unjani nokuthi ucabangani ngathi, sidinga ukufunda 
ngempilo kaJesu.  Wathatha isimo sethu, ukuze akwazi 
ukufinyelela kuzo izidingo zethu.!
Washumayela izindaba ezinhle zosindiso kwabampofu.!
Waphulukisa abanhliziyo zaphukile wavula namehlo 
ezimpumputhe.

143

Wapha abalambileyo ukudla, wadla nabantu ezindlini 
zabo.  Wathethelela izono zabo, wabanika ithemba 
ngekusasa.

144

Abaningi ababengaboni baqala ukubona ubuso 
bomuntu ngobaKhe.!
Izwi laKhe kwaba elokuqala ukuzwiwa yizithulu 
eziningi.!
Wayandisa impilo nentokozo emizini nasemizaneni 
ayedlula kuyo.!
Impilo yaKhe kwaku yimpilo yokuzidela nokunakekela 
abanye.

145

Uma sibuka ukudelelwa, ukuthukwa nokwehliswa 
adlula kukhona, ukufa kwaKhe eKhalvari nokudabuka 
kwenhliziyo yaKhe, siyaqala sibone kancane uthando 
uNkulunkulu analo ngabantwana baKhe.

146

Ngokuba uNkulunkulu walithanda izwe kangaka, waze 
wanikela ngeNdodana yaKhe ezelwe yodwa,

147

ukuba yilowo nalowo okholwa yiyo angabhubhi, 
kodwa abenokuphila okuphakade.!
Johane 3:16.

148

Ubani loNkulunkulu wamazulu na?!
UnguMdali onamandla.!
UnguMhlinzeki omangalisayo.!
UnguMhleli obabazekayo.!
UnguBaba onothando.

149

Eminyakeni eminingi eyedlule, umfanyana othile 
wahlangabezana nengozi embi.  Waphuthinyiswa 
esibhedlela ephansi kwesimo esibi.!
Lomfana wayedinga ukufakwa igazi ngokushesha .!
Akutholakalanga muntu owayengamsiza.!
Uyise wayenegazi elifana nelakhe, wavuma 
ukuthekelisa ngalo.!
Baqala odokotela ukulidonsa igazi lisuka ngqo 
engalweni kayise liya endodaneni.!
Ligeleza njalo igazi epayipini leplastiki liya emzimbeni 
walomfana owayelele enganyakazi, uyise wabuka 
udokotela, wakhuluma ngezwi elidlengezelayo wathi:!
Dokotela, uma kudingeka, ungalikhipha lonke igazi 
lami.  Ngizimisele ukunika indodana yami lonke igazi 
lami.

150

UBaba wethu osezulwini wabuka umhlaba awudalile 
ucwile esonweni.!
Waphana ngakho konke izulu elalingaphana ngakho 
mhla ephana ngeNdodana yaKhe.!
UJesu wathi:  Baba, uma kudingeka, lithathe lonke.  
Thatha neconsi lokugcina legazi laMi ukuze kusindiswe 
indodana yaMi, indodakazi yaMi, umngane waMi.

151

Ungalufulathela kanjani uthando olungaka na?!
UNkulunkulu onguSomandla, onothando, wakudala.!
Ngesikhathi abantu bewela esonweni, wanikela ngakho 
konke ngenxa yakho.!
Uyakunakekela.  Ukuthanda ngothando 
olumangalisayo.!
Uma sigobisa amakhanda sithandaza kusihlwa-nje, 
ubungephakamise isandla sakho uthi: Nkosi, ngivula 
inhliziyo yami othandweni lwaKho khona manje.  
Ngiyabonga ngokungidala nokungisindisa.  Nginikela 
impilo yami kuWena njengamanje.


